
Efni: Umsögn Hagsmunasamtaka heimilanna um mál nr. S-162/2020 í samráðsgátt stjórnvalda 

Allsherjarúttekt Sameinuðu þjóðanna á stöðu mannréttindamála 

Hagsmunasamtök heimilanna benda á að í skýrslu vinnuhóps SÞ um reglubundna allsherjarúttekt frá             

19. desember 2016 kemur fram í 367. mgr. að af hálfu Íslands þyrfti að taka til skoðunar mögulega                  

fullgildingu valfrjálsrar bókunar við alþjóðasamning um efnahagsleg, félagsleg og menningarleg          

réttindi. Ekki hafa komið fram neinir fregnir af slíkri skoðun eða niðurstöðu hennar. Þess vegna þarf í                 

fyrirhugaðri skýrslu til SÞ að gera grein fyrir því hvaða framgangur hafi orðið á slíkri skoðun og hvaða                  

niðurstöðum hún hafi skilað. Ekki síst í ljósi þess að síðan þá hefur í fjórgang verið lögð fram tillaga til                    

þingsályktunar um undirritun og fullgildingu bókunarinnar, nú síðast á þingskjali nr. 46 í 46. máli á                

150. löggjafarþingi, án þess að nein formleg afstaða hafi verið tekin til málsins. 

Samtökin telja einnig að í fyrirhugaðri skýrslu hljóti að þurfa að gera grein fyrir því hvernig og hvers                  

vegna íslenskir borgarar hafa ítrekað verið sviptir rétti sínum til að njóta við úrlausn um réttindi sín                 

og skyldur, réttlátrar og opinberrar rannsóknar fyrir lögbærum, óháðum og óhlutdrægum dómstóli            

sem stofnaður er með lögum, sbr. 1. mgr. 14. gr. alþjóðasamnings um borgaraleg og stjórnmálaleg               

réttindi. Þar ber hæst að við stofnun Landsréttar sem millidómstigs í því skyni að tryggja               

mannréttindi, var í raun brotið gegn þeim mannréttindum með því að skipa upphaflega fyrstu 15               

dómara réttarins með ólögmætum hætti á nánast öllum stigum stjórnskipulegrar meðferðar málsins. 

Samkvæmt upplýsingum á vef utanríkisráðuneytisins eru mannréttindi einn af hornsteinum          

íslenskrar utanríkisstefnu. Það er mjög gott að íslensk stjórnvöld vilji ganga þannig fram á              1

alþjóðavettvangi, en til að vera heiðarleg í slíkum málflutningi þurfa þau einnig að gera mannréttindi               

að einum af hornsteinum innanríkisstefnu sinnar. Margt mætti betur fara í þeim efnum hér á landi,                

en frá sjónarhorni samtakanna eru það einkum húsnæðismál og réttlát málsmeðferð. 

- o - 

Virðingarfyllst, 

f.h. Hagsmunasamtaka heimilanna, 

Ásthildur Lóa Þórsdóttir, formadur@heimilin.is Guðmundur Ásgeirsson, erindreki@heimilin.is 

1 https://www.stjornarradid.is/verkefni/utanrikismal/althjodamal/mannrettindi-i-utanrikisstefnu-/ 

